
Олий таълим муассасалари 

ректорлари ва филиаллар 

директорларига 

 

Олий таълим муассасаларида ўтказиладиган “Ахборот ва мураббийлик 

соати” машғулотлари Намунавий режасига мувофиқ, 2018/2019-ўқув 

йилининг ўн олтинчи ҳафтасида ўтказиладиган “Ахборот ва мураббийлик 

соати” машғулотлари материаллари иловага мувофиқ юборилмоқда.  

Шу муносабат билан, Сиздан мазкур ҳафта давомида ўтказиладиган  

“Ахборот ва мураббийлик соати” машғулотларини “Санъат – эстетик 

талабларни қондириш сири” мавзусида юқори савияда ўтказилишини 

таъминлашингиз сўралади. 
 

(Машғулотлар вазирликнинг 2018 йил 13 сентябрдаги 87-02-2527-сонли хати орқали 

тақдим этилган “Ахборот ва мураббийлик соати сабоқлари” номли услубий қўлланмага 

мувофиқ равишда ташкиллаштирилиши лозим). 

 

Илова: 20 бет. 

 

            Ҳурмат билан, 
                                  

                      “Маънавият ва маърифат” 

            маркази директори                                         О.А.Худайназаров         

Марказнинг  2018 йил “____” декабрдаги 

______________-сонли хатига илова 

 

“Санъат – эстетик талабларни қондириш сири” ҳафталиги “Ахборот ва 

мураббийлик соати” машғулотларининг 1-босқичи материаллари.* 
 

ЎЗБЕКИСТОН РЕСПУБЛИКАСИДАГИ ИҚТИСОДИЙ, 

ИЖТИМОИЙ-СИЁСИЙ ВОҚЕАЛАРГА ДОИР 

МАЪЛУМОТЛАР 

 

ИНСОН ҲУҚУҚЛАРИ БЎЙИЧА ЎЗБЕКИСТОН РЕСПУБЛИКАСИ 

МИЛЛИЙ МАРКАЗИ ФАОЛИЯТИНИ ТАКОМИЛЛАШТИРИШ 

ТЎҒРИСИДА 
 

Ўзбекистон Республикаси Президентининг қарори 
 

http://www.uza.uz/oz/documents/inson-u-u-lari-b-yicha-zbekiston-respublikasi-

milliy-markazi-10-12-2018 

 

САНОАТ, РАДИАЦИЯ ВА ЯДРО ХАВФСИЗЛИГИ СОҲАСИДА ДАВЛАТ 

БОШҚАРУВИ ВА НАЗОРАТИ ТИЗИМИНИ ТУБДАН 

ТАКОМИЛЛАШТИРИШ ЧОРА-ТАДБИРЛАРИ ТЎҒРИСИДА 
 

Ўзбекистон Республикаси Президентининг фармони 

http://www.uza.uz/oz/documents/sanoat-radiatsiya-va-yadro-khavfsizligi-so-asida-

davlat-bosh-12-12-2018 

 

ФУҚАРОЛАРНИНГ ПЕНСИЯ ТАЪМИНОТИ ТИЗИМИ 

САМАРАДОРЛИГИНИ ОШИРИШ ВА ПЕНСИОНЕРЛАРНИ 

ИЖТИМОИЙ ҚЎЛЛАБ-ҚУВВАТЛАШНИ КУЧАЙТИРИШГА ОИД 

ҚЎШИМЧА ЧОРА-ТАДБИРЛАР ТЎҒРИСИДА 
 

Ўзбекистон Республикаси Президентининг фармони 
http://www.uza.uz/oz/documents/fu-arolarning-pensiya-taminoti-tizimi-

samaradorligini-oshiri-12-12-2018  

 

ЎЗБЕКИСТОН РЕСПУБЛИКАСИ САНОАТ ХАВФСИЗЛИГИ ДАВЛАТ 

ҚЎМИТАСИ ФАОЛИЯТИНИ ТАШКИЛ ЭТИШ ТЎҒРИСИДА 
 

Ўзбекистон Республикаси Президентининг қарори 
  

http://www.uza.uz/oz/documents/zbekiston-respublikasi-sanoat-khavfsizligi-

davlat-mitasi-fao-12-12-2018  
 

*Эслатма: Мазкур ҳафтада ўтказиладиган “Ахборот ва мураббийлик соати” 

машғулотларининг 2-босқичи – 10 декабрь – Санъат эстетиканинг энг нозик ва асосий 

кўринишларидан бири эканлиги, санъаткор, санъат асари, санъатдан баҳраманд бўлувчи 

шахснинг ўзаро узвий боғлиқ бўлиши ва санъатнинг кўринишлари ҳақида  талаба-ёшларга  

тушунтирилади. Ҳафталикнинг 3-босқичида талаба-ёшларга ҳуқуқий саводхонлик  

фазилати ҳақида тушунча берилади, 4-босқичда – талабаларнинг қайси босқичдалигига 

қараб ойнинг бошида берилган китобларнинг бири ҳақида фикр-мулоҳаза юритилади. 

ЁШЛАРНИ ВАТАНПАРВАРЛИК РУҲИДА ВА ЖИСМОНИЙ ТАРБИЯЛАШ 

ҲАМДА ЧАҚИРИЛУВЧИЛАРНИ ҲАРБИЙ-ТЕХНИК 

МУТАХАССИСЛИКЛАР БЎЙИЧА ТАЙЁРЛАШ ТАРТИБИНИ 

ТАКОМИЛЛАШТИРИШ БЎЙИЧА ҚЎШИМЧА ЧОРА-ТАДБИРЛАР 

ТЎҒРИСИДА 
 

Ўзбекистон Республикаси Президентининг қарори 
http://www.uza.uz/oz/documents/yeshlarni-vatanparvarlik-ru-ida-va-zhismoniy-tarbiyalash-amd-13-12-

2018 

ИНСОН ҲУҚУҚЛАРИ БЎЙИЧА ЎЗБЕКИСТОН РЕСПУБЛИКАСИ 

МИЛЛИЙ МАРКАЗИ ФАОЛИЯТИНИ ТАКОМИЛЛАШТИРИШ 

ТЎҒРИСИДА 
 

Ўзбекистон Республикаси Президентининг қарори 
http://www.uza.uz/oz/documents/inson-u-u-lari-b-yicha-zbekiston-respublikasi-milliy-markazi-10-12-

2018 
 

САНОАТ, РАДИАЦИЯ ВА ЯДРО ХАВФСИЗЛИГИ СОҲАСИДА ДАВЛАТ 

БОШҚАРУВИ ВА НАЗОРАТИ ТИЗИМИНИ ТУБДАН 

ТАКОМИЛЛАШТИРИШ ЧОРА-ТАДБИРЛАРИ ТЎҒРИСИДА 
 

Ўзбекистон Республикаси Президентининг фармони 
http://www.uza.uz/oz/documents/sanoat-radiatsiya-va-yadro-khavfsizligi-so-asida-davlat-bosh-12-12-

2018 
 

ФУҚАРОЛАРНИНГ ПЕНСИЯ ТАЪМИНОТИ ТИЗИМИ 

САМАРАДОРЛИГИНИ ОШИРИШ ВА ПЕНСИОНЕРЛАРНИ ИЖТИМОИЙ 

ҚЎЛЛАБ-ҚУВВАТЛАШНИ КУЧАЙТИРИШГА ОИД ҚЎШИМЧА ЧОРА-

ТАДБИРЛАР ТЎҒРИСИДА 
 

Ўзбекистон Республикаси Президентининг фармони 
http://www.uza.uz/oz/documents/fu-arolarning-pensiya-taminoti-tizimi-samaradorligini-oshiri-12-12-

2018  
 

ЎЗБЕКИСТОН РЕСПУБЛИКАСИ САНОАТ ХАВФСИЗЛИГИ ДАВЛАТ 

ҚЎМИТАСИ ФАОЛИЯТИНИ ТАШКИЛ ЭТИШ ТЎҒРИСИДА 
 

Ўзбекистон Республикаси Президентининг қарори 
  

http://www.uza.uz/oz/documents/zbekiston-respublikasi-sanoat-khavfsizligi-davlat-mitasi-fao-12-12-

2018  
 

ЁШЛАРНИ ВАТАНПАРВАРЛИК РУҲИДА ВА ЖИСМОНИЙ ТАРБИЯЛАШ 

ҲАМДА ЧАҚИРИЛУВЧИЛАРНИ ҲАРБИЙ-ТЕХНИК 

МУТАХАССИСЛИКЛАР БЎЙИЧА ТАЙЁРЛАШ ТАРТИБИНИ 

ТАКОМИЛЛАШТИРИШ БЎЙИЧА ҚЎШИМЧА ЧОРА-ТАДБИРЛАР 

ТЎҒРИСИДА 
 

Ўзбекистон Республикаси Президентининг қарори 
http://www.uza.uz/oz/documents/yeshlarni-vatanparvarlik-ru-ida-va-zhismoniy-tarbiyalash-amd-13-12-

2018 

 

ЎЗБЕКИСТОН РЕСПУБЛИКАСИ ҚУРОЛЛИ КУЧЛАРИ ТАШКИЛ 

ЭТИЛГАНЛИГИНИНГ 27 ЙИЛЛИГИ ҲАМДА ВАТАН ҲИМОЯЧИЛАРИ 

КУНИНИ НИШОНЛАШГА ТАЙЁРГАРЛИК КЎРИШ ВА ЎТКАЗИШ ЧОРА-

ТАДБИРЛАРИ ТЎҒРИСИДА 

Ўзбекистон Республикаси Президентининг фармойиши 
 

http://www.uza.uz/oz/documents/zbekiston-respublikasi-urolli-kuchlari-tashkil-etilganligini-13-12-2018  

 
ЎЗБЕКИСТОН РЕСПУБЛИКАСИ ДАВЛАТ БОШҚАРУВИГА РАҚАМЛИ 

ИҚТИСОДИЁТ, ЭЛЕКТРОН ҲУКУМАТ ҲАМДА АХБОРОТ 

ТИЗИМЛАРИНИ ЖОРИЙ ЭТИШ БЎЙИЧА ҚЎШИМЧА ЧОРА-

ТАДБИРЛАР ТЎҒРИСИДА 
 

Ўзбекистон Республикаси Президентининг фармони 
 

http://www.uza.uz/oz/documents/zbekiston-respublikasi-davlat-bosh-aruviga-ra-amli-i-tisodiye-13-12-

2018  
 

ЎЗБЕКИСТОН РЕСПУБЛИКАСИ ОЛИЙ СУДИ ТАРКИБИГА 

ЎЗГАРТИРИШЛАР КИРИТИШ ТЎҒРИСИДА 
 

Ўзбекистон Республикаси Олий Мажлиси Сенатининг қарори 
 

http://www.uza.uz/oz/documents/zbekiston-respublikasi-oliy-sudi-tarkibiga-zgartirishlar-kir-14-12-2018  
 

ЎЗБЕКИСТОН РЕСПУБЛИКАСИ ПРЕЗИДЕНТИ АҚШ 

ДЕЛЕГАЦИЯСИНИ ҚАБУЛ ҚИЛДИ 
 

Ўзбекистон Республикаси Президенти Шавкат Мирзиѐев                 

10 декабрь куни АҚШнинг Афғонистондаги ярашиш масалалари бўйича 

махсус вакили Залмай Халилзод ва АҚШ Президенти ѐрдамчисининг 

ўринбосари, Миллий хавфсизлик кенгашининг Жанубий ва Марказий 

Осиѐ бўйича катта директори Лиза Кѐртисни қабул қилди. 
Давлатимиз раҳбари АҚШ делегациясини самимий қутлар экан, 

мамлакатларимиз ўртасидаги кўп қиррали ҳамкорлик жадал 

ривожланаѐтгани ва изчил мустаҳкамланиб бораѐтганини катта мамнуният 

билан қайд этди. Жорий йил май ойида АҚШга олий даражадаги ташриф 

якунида эришилган келишувлар стратегик шерикликнинг янги даврини 

бошлаб бергани таъкидланди.  

Турли даражадаги алоқалар фаоллашди, самарали сиѐсий мулоқот ва 

парламентлараро ҳамкорлик йўлга қўйилди, савдо-иқтисодий ва инвестиция 

соҳаларида қўшма лойиҳалар амалга оширилмоқда, маданий-гуманитар 

алмашувлар жадаллашмоқда.  

Учрашувда Ўзбекистон билан АҚШ ўртасидаги ҳар томонлама 

муносабатларни янада кенгайтиришга доир, шунингдек, халқаро ва 

минтақавий аҳамиятга молик долзарб масалалар кўриб чиқилди. 

Афғонистондаги вазиятни тинч йўл билан ҳал этишга алоҳида эътибор 

қаратилди.  

Давлатимиз раҳбари Ўзбекистон Афғонистон билан анъанавий яхши 

қўшничилик муносабатларини ривожлантиришга муҳим аҳамият 

қаратаѐтгани, ушбу мамлакатда тез фурсатда тинчлик ва барқарорлик 

ўрнатилиши, изчил тараққиѐтни таъминлаш тарафдори эканини қайд этди.  

Ўзбекистон ташаббуси билан амалга оширилаѐтган инфратузилмага 

оид қатор аҳамиятли лойиҳалар бу жараѐнга муҳим ҳисса бўлиб қўшилади.  

Мозори Шариф – Ҳирот темир йўли ва Сурхон – Пули Ҳумри электр 

узатиш линиясининг қурилиши шулар жумласидан.  

Ўзбекистон ва Афғонистон ўртасидаги савдо ҳажми ва транзит юк 

оқимини оширишга хизмат қиладиган божхона терминалини ўз ичига олган 

“Термиз-Карго-марказ” халқаро логистика маркази ташкил этилди.  

Бундан ташқари, Термиз шаҳрида афғон ѐшлари таълим олаѐтган ва 

касб-ҳунар эгаллаѐтган Таълим маркази муваффақиятли фаолият 

юритмоқда.  

Учрашувда Афғонистонда тинчлик музокаралари жараѐнини бошлашда 

афғон халқининг бош ва ҳал қилувчи ролини назарда тутган бутун халқаро 

ҳамжамият саъй-ҳаракатларини янада узвий мувофиқлаштириш, ушбу 

мамлакатга иқтисодий кўмак лойиҳаларини илгари суришда амалий ѐрдам 

кўрсатиш зарурлиги қайд этилди.  

Залмай Халилзод ва Лиза Кѐртис самимий қабул учун Президентимиз 

Шавкат Мирзиѐевга миннатдорлик билдириб, Америка Қўшма Штатлари 

Президенти Дональд Трампнинг саломи ва эзгу тилакларини етказди.  

Ўзбекистонда давлат ва жамият ҳаѐтининг барча соҳаларида амалга 

оширилаѐтган ислоҳотлар, шунингдек, Ўзбекистон Республикасининг қўшни 

мамлакатлар, жумладан, Афғонистонга нисбатан ташқи сиѐсатига юксак баҳо 

берилди.  

Жорий йил март ойида Тошкент шаҳрида бўлиб ўтган Афғонистон 

бўйича халқаро конференция якунлари афғон масаласини тинч йўл билан ҳал 

этиш бўйича кўп жиҳатдан халқаро чоралар йўналишларини белгилаб 

бергани ва бу борадаги қўшма ҳаракатлар учун асос бўлгани таъкидланди.  

Томонлар Ўзбекистон билан АҚШ ўртасидаги стратегик шериклик 

муносабатларини янада мустаҳкамлаш, минтақада тинчлик, барқарорлик ва 

изчил тараққиѐтни таъминлаш мақсадида Афғонистондаги вазиятни ҳал этиш 

масалаларида ўзаро ҳамкорликни кенгайтиришга тайѐр эканини қайд 

этдилар.  
 

ЎЗБЕКИСТОН ТАШАББУСИ АФҒОНИСТОН УЧУН ЖУДА 

МУҲИМ! 

АҚШнинг Афғонистондаги ярашиш масалалари бўйича махсус 

вакили Залмай Халилзод Президентимиз билан ўтказилган музокара ва 

Афғонистонда тинчлик ўрнатишга оид долзарб масалалар ҳақида 

қуйидагиларни сўзлаб берди: 
– Авваламбор, Ўзбекистонга келганим ва Президент Шавкат Мирзиѐев 

билан учрашганимдан ғоят мамнун эканимни алоҳида таъкидлашни 

истардим. Мулоқотда АҚШ - Ўзбекистон ҳамкорлик алоқалари ва шериклик 

муносабатлари, мамлакатингизнинг кенг кўламли ислоҳотлар жараѐнида 

эришаѐтган ютуқлари, шунингдек, долзарб халқаро ва минтақавий масалалар 

юзасидан фикр алмашдик.  

Биз, шунингдек, Афғонистонга оид масалалар хусусида ҳам 

суҳбатлашдик. Миссиям афғон муаммосини тинч йўл билан ҳал этишни 

қўллаб-қувватлаш ва Афғонистонни Марказий Осиѐга интеграциялаштириш, 

унинг янгидан халқаро терроризмга замин бўлишига йўл қўймасликдан 

иборат. 

Жорий йилда Тошкентда ўтказилган Афғонистон бўйича “Тинчлик 

жараѐни, хавфсизлик соҳасида ҳамкорлик ва минтақавий шериклик” 



мавзусидаги халқаро конференция бу борада жуда яхши ташаббусдир. 

Мазкур ташаббуснинг самараси шуки, ҳозирги кунда қирқ йилдан буѐн 

давом этаѐтган афғон урушини тинч йўл билан ҳал этиш масаласи дунѐда 

фаол муҳокама этилмоқда.  

Афғонистон ҳукумати муаммога ҳарбий ечим йўқлиги, сиѐсий 

келишувга эришиш лозимлигини таъкидлайди. Толиблар ҳам шундай 

фикрда. Халқаро ҳамжамият, хусусан, АҚШ бу қарашни қўллаб-

қувватлайди.  

Ўзбекистон томонидан илгари сурилган ташаббус Афғонистон учун 

жуда муҳим. Афғонистон ҳукумати ва “Толибон” сулҳга эришишида нафақат 

АҚШ ва Ўзбекистон, балки бошқа давлатлар, хусусан, минтақа мамлакатлари 

биргаликда саъй-ҳаракат қилиши лозим.  
 

ЎЗБЕКИСТОН ПРЕЗИДЕНТИНИНГ ТАШАББУСИ ЖАҲОН 

ҲАМЖАМИЯТИ ТОМОНИДАН БИР ОВОЗДАН ҚЎЛЛАБ-

ҚУВВАТЛАНДИ 
 

Жорий йил 12 декабрь куни БМТ Бош Ассамблеясининг ялпи 

сессиясида “Маърифат ва диний бағрикенглик“ деб номланган махсус 

резолюция қабул қилинди. Лойиҳаси Ўзбекистон томонидан ишлаб 

чиқилган ҳужжат БМТга аъзо барча давлатлар томонидан бир овоздан 

қўллаб-қувватланди.  

Резолюциянинг қабул қилиниши 2017 йил сентябрь ойида Нью-Йорк 

шаҳрида бўлиб ўтган БМТ Бош Ассамблеясининг 72-сессиясида 

Президентимиз Шавкат Мирзиѐев илгари сурган ташаббуснинг амалий 

ифодаси бўлди.  

Давлатимиз раҳбари БМТ юксак минбарида туриб сўзлар экан, 

Ўзбекистон томонидан таклиф этилган резолюциянинг асосий мақсади 

“барчанинг таълим олиш ҳуқуқини таъминлашга, саводсизлик ва жаҳолатга 

барҳам беришга кўмаклашишдан иборат“ эканини қайд этди. Ҳужжат 

“бағрикенглик ва ўзаро ҳурматни қарор топтириш, диний эркинликни 

таъминлаш, эътиқод қилувчиларнинг ҳуқуқини ҳимоя қилиш, уларнинг 

камситилишига йўл қўймасликка кўмаклашиш”га қаратилган.  

Ушбу ташаббусни амалга ошириш мақсадида Ўзбекистон Ташқи 

ишлар вазирлиги қатор бошқа идоралар билан ҳамкорликда резолюция 

лойиҳаси матнини ишлаб чиқиш ва уни Бирлашган Миллатлар Ташкилотига 

аъзо барча давлатлар билан келишиш бўйича тизимли ишлар олиб борди.  

Мамлакатимизнинг Нью-Йорк шаҳридаги Доимий ваколатхонасидан 

маълум қилишларича, БМТга аъзо давлатлар билан ушбу ҳужжат лойиҳасига 

доир кўплаб ва ҳар томонлама музокаралар якунлари бўйича 12 декабрь куни 

Президентимизнинг ташаббуси ҳаѐтга татбиқ этилди. БМТ Бош Ассамблеяси 

ялпи мажлиси давомида “Маърифат ва диний бағрикенглик“ резолюцияси 

қабул қилинди.  

Мазкур резолюция нафақат БМТга аъзо барча давлатлар томонидан бир 

овоздан қўллаб-қувватлангани, балки Шимолий Америка ва Лотин 

Америкаси, Осиѐ, Африка ва бошқа қитъаларнинг 50 дан зиѐд мамлакати 

билан ҳаммуаллифликда қабул қилингани эътиборга молик. Бу халқаро 



ҳамжамият томонидан Ўзбекистон раҳбари ташаббусининг долзарблиги ва ўз 

вақтида илгари сурилган таклиф эканининг юксак эътирофидан далолатдир.  

Ҳаммуаллифлар қаторида Озарбайжон, Жазоир, Баҳрайн, Беларусь, 

Гана, Миср, Ҳиндистон, Қозоғистон, Канада, Қатар, Қирғизистон, Ливан, 

Марокаш, БАА, Ўмон, Покистон, Корея Республикаси, Россия, Саудия 

Арабистони, Сингапур, Судан, Тожикистон, Таиланд, Тунис, Туркманистон, 

Филиппин, Япония ва бошқа давлатларни қайд этиш жоиз.  

Ўзбекистон ташаббуси билан қабул қилинган резолюцияда 

маърифатпарварлик ғоясини илгари суриш қайд этилиб, сайѐрамизда 

хавфсизлик ва тинчликни мустаҳкамлаш йўлидаги интеграция, ўзаро ҳурмат, 

инсон ҳуқуқлари ҳимояси, муроса ва ўзаро англашувнинг нечоғли 

муҳимлиги эътироф этилади.  

Ҳужжатда динлар, маданиятлар ва конфессиялараро муносабатлардаги 

уйғунликни рағбатлантириш ҳамда айрим шахсларга нисбатан дин ва 

эътиқодлар замиридаги камситишларга йўл қўйилишига қарши курашишга 

қаратилган барча халқаро, минтақавий ва миллий ташаббуслар қўллаб-

қувватланади.  

Эътиборга лойиқ жиҳати шундаки, ушбу ҳужжат барча аъзо 

давлатларнинг фикр, виждон, дин ѐки эътиқод эркинлигини ҳимоя қилиш ва 

рағбатлантиришга доир саъй-ҳаракатларини фаоллаштириш ва шу асосда:  

а) бутун жамиятда турли дин ва эътиқодлар, уларнинг юрисдикцияси 

доирасида амал қилувчи турфа диний озчиликлар тарихи, анъаналари, тили 

ва маданияти ҳақида янада кенг билимларни тарғиб қилиш орқали таълим ва 

бошқа воситалар ѐрдамида дин ва эътиқод эркинлигига доир барча 

масалаларда ўзаро англашув, бағрикенглик, камситишга йўл қўймаслик 

борасидаги саъй-ҳаракатлар ва ҳурматни рағбатлантириш;  

б) миллий ва халқаро даражада маданиятлараро ҳамкорлик ва тинчлик 

ўрнатишга қаратилган фаолиятнинг турли кўринишларини қўллаб-

қувватлаш;  

в) илмий-тадқиқот фаолиятини қўллаб-қувватлашга ундайди.  

Таъкидлаш жоизки, резолюциянинг мақсад ва мазмуни БМТ доирасида 

қабул қилинган муҳим ҳужжатлар, жумладан, БМТ Низоми, Инсон 

ҳуқуқлари умумжаҳон декларацияси, 2030 йилгача бўлган даврда Барқарор 

ривожланиш мақсадлари, Дин ѐки эътиқодлар замиридаги муросасизлик ва 

камситишларнинг барча шаклларини бартараф этиш тўғрисидаги декларация, 

шунингдек, БМТ Бош Ассамблеясининг мавзуга доир анъанавий 

резолюциялари қоидаларига тўлиқ мос келади.  

Айни пайтда БМТ Бош Ассамблеяси томонидан қабул қилинган 

ҳужжатда аъзо давлатларга миллий ва халқаро ОАВлар, жумладан, Интернет 

тармоғида кенг кўламли тарғибот ишларини йўлга қўйиш, бағрикенглик, 

зўравонликка барҳам бериш ҳамда дин ва эътиқод эркинлигига доир 

маърифий ахборот тарқатиш каби тегишли коммуникацион стратегияни 

жорий этиш таклиф қилинмоқда.  

Ушбу ҳужжат инсон ҳуқуқлари, турфа дин ва эътиқодларни ҳурмат 

қилиш асносида барча даражада бағрикенглик ва тинчлик маданиятини 

рағбатлантириш мақсадида глобал мулоқотга кўмаклашишга доир халқаро 

саъй-ҳаракатларни фаоллаштиришга ундашини қайд этиш лозим.  



Бундан ташқари, резолюцияда таълим, илм-фан, маданият воситасида 

миллатлараро ҳамкорликни кенгайтириш орқали ЮНЕСКОнинг дунѐда 

тинчлик ва хавфсизлик ўрнатишдаги муҳим роли эътироф этилади.  

Ўзбекистон резолюциясини қўллаб-қувватлаш мақсадида БМТ Бош 

Ассамблеяси мажлисида Кувайт, Бирлашган Араб Амирликлари, Марокаш, 

Ўмон, Озарбайжон, Панама, Европа Иттифоқи, бошқа қатор давлатлар 

делегациялари сўзга чиқиб, Ўзбекистонга ўта муҳим ва ўз вақтида илгари 

сурилган ташаббус, шунингдек, унинг матнини келишиш бўйича норасмий 

маслаҳатлашувлар чоғида билдирилган очиқлик учун миннатдорлик изҳор 

қилди.  

БМТ Бош Ассамблеяси мазкур резолюциянинг бир овоздан қабул 

қилиниши Президентимизнинг турли миллат ва конфессиялар ўртасида 

ҳамкорлик, ўзаро ҳурмат ва бирдамлик муҳитини мустаҳкамлаш, 

конфессиялар, миллатлар ва маданиятлараро мулоқотни қўллаб-қувватлаш ва 

асраш, юртимизда тинчлик ва тотувликни таъминлашга қаратилган изчил ва 

пухта ўйланган стратегияси халқаро ҳамжамият томонидан тўла қўллаб-

қувватланаѐтганининг яққол далилидир.  

 

ЎЗАРО ИШОНЧ ВА ДЎСТЛИК МУҲИТИНИ МУСТАҲКАМЛАШ 

ЙЎЛИДАГИ ДАДИЛ ҚАДАМЛАРНИНГ ИККИ ЙИЛИ 
 

Бундан роппа-роса икки йил муқаддам, 2016 йил 14 декабрь куни 

Ўзбекистон Республикасининг янги сайланган Президенти Шавкат 

Мирзиѐевнинг инаугурация маросими бўлиб ўтди. Тарих нуқтаи назаридан 

бу ғоят қисқа фурсат. Аммо, шу вақт ичида мамлакатимиз ички ва ташқи 

сиѐсатида кўплаб ижобий ўзгаришлар юз бердики, уларнинг эркинлари 

нафақат юртдошларимиз турмушига фаровонлик олиб кирди, шу билан 

бирга, Марказий Осиѐ минтақаси сиѐсий, ижтимоий ва иқтисодий ҳаѐтида 

ҳам туб бурилиш ясади. Бу халқаро ҳамжамият томонидан ҳам кенг эътироф 

этилмоқда.  

Дональд ТРАМП, Америка Қўшма Штатлари Президенти:  

– Президент Шавкат Мирзиѐев Ўзбекистон Республикаси ва унинг 

қўшни давлатлари суверенитети, мустақиллиги ва ҳудудий яхлитлигини, 

шунингдек, Марказий Осиѐни янада тараққий эттириш ва ўзаро 

ҳамжиҳатлигини мустаҳкамлашга йўналтирилган саъй-ҳаракатларни олиб 

бормоқда. Америка Қўшма Штатлари Шавкат Мирзиѐевнинг ана шундай 

минтақавий ѐндашувга доир ташаббусларини қўллаб-қувватлайди.  

Владимир ПУТИН, Россия Федерацияси Президенти:  

– Ўзбекистон Россиянинг ишончли иттифоқчиси, стратегик шериги. 

Президент Шавкат Мирзиѐевнинг Россияга 2017 йилги давлат ташрифидан 

кейин икки томонлама муносабатларнинг барча соҳаларида катта ўзгаришлар 

бўлди. Бу ўринда гап, аввало, иқтисодиѐт ҳақида кетмоқда. Биз Ўзбекистон 

қанчалик тез ва тубдан ривожланаѐтганини, мамлакат иқтисодиѐти ва халқи 

учун зарур ислоҳотлар амалга оширилаѐтганининг гувоҳи бўлмоқдамиз.  

Александр ЛУКАШЕНКО, Беларусь Республикаси Президенти:  

– Ўзбекистон билан ҳамкорликни янги босқичга чиқаришга қаратилган 

келишувларни қўллаб-қувватлаймиз. Ва, шуни алоҳида таъкидлашни 

истардимки, бугун Президент Шавкат Мирзиѐев ташаббуси билан 



Ўзбекистон – Беларусь ҳамкорлиги изчил ривожланмоқда. Қисқа муддат 

ичида Ўзбекистон Президенти қўшни давлатлар билан алоқаларни 

яхшилашга эришди, халқаро майдонда ўзини муносиб тутмоқда, унинг Ғарб 

билан ҳам, Шарқ билан ҳам муносабатлари аъло даражада.  

Эммануэль МАКРОН, Франция Республикаси Президенти:  

– Кейинги пайтда Ўзбекистон – Франция муносабатларида мутлақо 

янгича ўсиш кузатилмоқда. Шавкат Мирзиѐевнинг мамлакатларимиз 

ўртасидаги муносабатларни чуқурлаштиришга катта қизиқиш 

билдираѐтганини юксак қадрлайман. Франция ва Ўзбекистонда ҳали 

фойдаланилмаган салоҳият катта. Ўзбекистон билан нафақат икки томонлама 

ҳамкорликни фаоллаштириш ва кенгайтириш, балки халқаро ва минтақавий 

аҳамиятга эга бўлган долзарб мавзулар, жумладан, терроризмга қарши 

кураш, иқлим ўзгариши каби масалалар юзасидан муҳокамалар олиб бориш 

имконияти мавжуд.  

Нурсултон НАЗАРБОЕВ, Қозоғистон Республикаси Президенти:  

– Биз илдизи бир халқмиз. Бутун тарих давомида бўлганидек 

мустақиллик йилларида ҳам бир-биримизни қўллаб-қувватлаганмиз. 

Ўзбекистон Президентининг 2017 йил март ойида Қозоғистонга давлат 

ташрифи мамлакатларимиз ўртасидаги ҳамкорлик ривожида янги босқични 

бошлаб берди. Ўтган қисқа вақтда икки томонлама алоқаларда илгари 

кузатилмаган юқори натижаларга эришилди. Мамлакатларимиз иқтисодиѐти 

бир-бирини тўлдиради. Қозоғистон Ўзбекистон билан ҳамкорликни барча 

соҳалар бўйича кенгайтиришга тайѐр.  

Сооранбай ЖЭЭНБЕКОВ, Қирғизистон Республикаси 

Президенти:  

– Президент Шавкат Мирзиѐев мамлакатларимиз ўртасидаги давлат 

чегараларини дўстлик, яхши қўшничилик ва ҳамкорлик чегарасига 

айлантирди. Ўзбекистон билан Қирғизистон ўртасида имзоланган ҳужжатлар 

мамлакатларимиз ўртасидаги дўстлик ва ҳамкорликни янада мустаҳкамлашда 

муҳим аҳамият касб этмоқда. Халқларимиз шундай келишувларга 

эришилишини кутган эди.  

Гурбангули БЕРДИМУҲАМЕДОВ, Туркманистон Президенти:  

– Туркманистон ва Ўзбекистон тинчликсевар давлатлар, яхши 

қўшнилар сифатида танилган. Мамлакатларимиз халқаро майдонда ҳам, 

ўзаро алоқаларда ҳам бир-бирини қўллаб-қувватлайди. Туркманистон 

Ўзбекистон билан ҳамкорликни барча соҳалар бўйича кенгайтиришга доим 

тайѐр.  

Эмомали РАҲМОН, Тожикистон Республикаси Президенти:  

– Президент Шавкат Мирзиѐевнинг жорий йил март ойида 

Тожикистонга давлат ташрифи мамлакатларимиз тарихида янги зарҳал 

саҳифа очди. Бу ташриф Тожикистон – Ўзбекистон муносабатларини қайта 

тиклади, барча соҳадаги комплекс масалаларни изчил ривожлантиришга 

кучли туртки берди. Шавкат Мирзиѐевнинг самарали ташқи сиѐсати туфайли 

Ўзбекистоннинг халқаро ҳамжамиятдаги обрў-эътибори ошиб бормоқда. \ 

Муҳаммад Ашраф ҒАНИ, Афғонистон Ислом Республикаси 

Президенти:  



– Афғонистон барча соҳаларда Ўзбекистон билан мулоқотни 

кенгайтиришдан манфаатдор. Президент Шавкат Мирзиѐев кўрсатаѐтган 

ташаббус туфайли давлатларимиз ўртасидаги сиѐсий мулоқот изчил 

фаоллашмоқда.  

Афғонистон масаласи бўйича Тошкентда йирик анжуман ўтказилгани 

учун халқимиз ва ҳукуматимиз номидан Ўзбекистон раҳбарияти, аҳлига 

чуқур миннатдорлик билдираман. Президент Шавкат Мирзиѐевнинг 

Афғонистон масаласига шахсан эътибори сиѐсий ечимларга йўл очди.  

Антониу ГУТЕРРИШ, Бирлашган Миллатлар Ташкилоти Бош 

котиби:  

– Бутун дунѐ бўйлаб умид эпкинлари кезиб юрибди. Бунга ижобий 

мисоллардан бири Ўзбекистондаги тинч сиѐсий ҳокимият алмашинувидан 

сўнг Марказий Осиѐ мамлакатлари ўртасида ҳамкорлик кучайганидир. Бунга 

мен шахсан гувоҳ бўлдим.  

Федерика МОГЕРИНИ, Европа Иттифоқининг ташқи ишлар ва 

хавфсизлик сиѐсати бўйича Олий вакили – Европа Комиссияси вице-

президенти:  

– Афғонистонда тинчликни таъминлаш минтақавий ҳамкорликни талаб 

қилади. Бу жараѐнда Марказий Осиѐ ва унга қўшни мамлакатлар келишуви 

ғоят муҳим масаладир. Шу нуқтаи назардан, Президент Шавкат Мирзиѐев 

олиб бораѐтган ташқи сиѐсат Афғонистонда тинчлик ва хавфсизликни 

таъминлашда муҳим аҳамият касб этиши шубҳасиз. Ва албатта, Ўзбекистон 

давлат раҳбарининг бу борадаги саъй-ҳаракатларини Европа Иттифоқи ҳам 

қўллаб-қувватлайди.  

Амина МУҲАММАД хоним, БМТ Бош котибининг биринчи 

ўринбосари:  

– Президент Шавкат Мирзиѐевнинг БМТ Бош Ассамблеясининг 72-

сессиясидаги иштирокини мамнуният билан ѐдга оламан. Давлат раҳбари ўз 

чиқишида Ўзбекистон бугунги кунда ўзининг ташқи сиѐсатида Марказий 

Осиѐ минтақасига устувор аҳамият қаратаѐтгани, бу – ҳар томонлама чуқур 

ўйлаб танланган йўл эканини таъкидлаган эди.  

Президент Шавкат Мирзиѐев томонидан минтақавий ҳамкорликни 

кенгайтириш ва мустаҳкамлаш, Афғонистонни қайта тиклашга кўмаклашиш 

бўйича кўрилаѐтган аниқ чора-тадбирлар юқори баҳога эга. Тошкентда ўтган 

Афғонистон бўйича халқаро конференция бу масалага жаҳон ҳамжамияти 

эътиборини тортгани, айниқса, диққатга сазовор.  

Бандар ҲАЖАР, Ислом тараққиѐт банки гуруҳи президенти:  

– Ўзбекистон Президенти Шавкат Мирзиѐев раҳбарлигида аҳоли ҳаѐт 

сифатини юксалтириш, янги иш ўринлари яратиш, хусусий секторни қўллаб-

қувватлаш, соғлиқни сақлаш, таълим, қишлоқ ва сув хўжалиги, транспорт 

соҳаларида олиб борилган ишлар самара бермоқда. Бу натижалар 

мамлакатингиз билан ҳамкорликда инвестициявий лойиҳалар ишлаб чиқиш 

ва амалга оширишимизга янги туртки бермоқда.  

Сирил МЮЛЛЕР, Жаҳон банкининг Европа ва Марказий Осиѐ 

минтақаси бўйича вице-президенти:  

– Кейинги йилларда Ўзбекистоннинг иқтисодий сиѐсати янада 

эркинлашгани, хусусан, банк-молия, солиқ тизимидаги ўзгаришлар, валюта 



сиѐсатининг либераллаштирилгани мамлакат иқтисодий имижини оширишда 

алоҳида аҳамият касб этмоқда. 

Жаҳон банки кенг кўламли ислоҳотларни амалга ошириш ва барқарор 

тараққиѐтни таъминлаш йўлида Ўзбекистон билан ўзаро манфаатли 

шерикликни ҳар томонлама ривожлантиришга тайѐр.  

Кэролин ЛЭММ, Америка – Ўзбекистон савдо палатаси раиси, 

“Дўстлик“ ордени соҳибаси:  

– Президент Шавкат Мирзиѐев ташаббуси билан Ўзбекистонда 

ишбилармонлик ва инвестиция муҳитини яхшилаш, мамлакат иқтисодиѐтига 

хорижий сармояларни жалб этиш бўйича улкан ишлар амалга оширилмоқда. 

Таъкидлаш жоизки, Америка – Ўзбекистон савдо палатасига аъзо 

компаниялар ўзбекистонлик шериклар билан икки томонлама ҳамкорлик 

бўйича имзоланган англашув меморандумлари асосида алоқаларни 

ривожлантиришга алоҳида эътибор қаратмоқда.  

Ўзбекистон билан самарали ҳамкорлигимиз 2017 йил сентябрь ойида 

Президент Шавкат Мирзиѐевнинг БМТ Бош Ассамблеясининг 72-

сессиясидаги иштироки доирасида Нью-Йорк шаҳрида ўтган 

учрашувимиздан сўнг янги босқичга чиқди. Жорий йил май ойида 

Ўзбекистон давлат раҳбарининг Америка Қўшма Штатларига расмий 

ташрифи чоғидаги музокаралар ҳам ўзаро ҳамкорликни янада 

ривожлантириш йўлида муҳим қадам бўлди. Ушбу тадбирда Ўзбекистон 

билан истиқболли лойиҳаларни амалга ошириш бўйича салмоқли ҳужжатлар 

имзоланди.  

Наталья ГЕРМАН, БМТ Бош котибининг махсус вакили, Марказий 

Осиѐда превентив дипломатия бўйича минтақавий марказ раҳбари:  

– Президент Шавкат Мирзиѐевнинг фаол минтақавий ташқи сиѐсат 

олиб бораѐтгани иқтисодий алоқаларни ривожлантириш билан бирга, 

тарихан дўст ва қардош халқларни янада яқинлаштирмоқда. Ўзбекистоннинг 

қўшни давлатлар билан чегараларидан ўтиб-қайтиш режими 

соддалаштирилиши, транспорт-логистика тармоғидаги ҳамкорлик кенгайиб 

бораѐтгани, аввало, оддий одамлар манфаатига хизмат қилмоқда. Бундан 

ташқари, Афғонистонда тинчлик ўрнатиш, ушбу мамлакатдаги аҳоли, 

хусусан, хотин-қизлар ва болалар ҳуқуқ ва манфаатларини ҳимоя қилиш 

бўйича илгари сурилаѐтган ташаббусларни ҳам олқишлаш лозим.  

Винод КУМАР, Ҳиндистон Республикасининг мамлакатимиздаги 

Фавқулодда ва мухтор элчиси:  

– Ўзбекистон билан Ҳиндистон маданий алоқаларида яхши бир анъана 

шаклланган. Мамлакатларимизда байрамлар, нуфузли фестивалларда икки 

халқ вакиллари фаол иштирок этиб келмоқда. Жорий йилда Президент 

Шавкат Мирзиѐев ташаббуси билан Шаҳрисабз шаҳрида илк бор ўтказилган 

Халқаро мақом санъати анжуманида ҳам ҳиндистонлик санъаткорлар 

қатнашиб, ўзбек мақом санъатининг сеҳрли ва хуш оҳангларидан баҳраманд 

бўлиш баробарида, маҳаллий халқ урф-одатлари, ҳунармандлик намуналари 

билан яқиндан танишди. Шунингдек, ҳар йили юртингизда ўтказилаѐтган 

“Ҳиндистон – Марказий Осиѐ” мулоқоти давлатларимиз ўртасидаги 

ҳамкорликни кучайтириш, турли соҳалар бўйича муносабатларни изчил 

йўлга қўйишга хизмат қилмоқда.  



Ишонч билан айтиш мумкинки, икки мамлакатнинг кўп асрлик дўстона 

ҳамкорликка асосланган юксак даражадаги сиѐсий ва дипломатик алоқалари 

янада юқори босқичга кўтарилмоқда.  

 

ПУХТА ЎЙЛАНГАН ТАШАББУСЛАР ВА ИСТИҚБОЛЛИ 

ЛОЙИҲАЛАР ХАЛҚИМИЗ ФАРОВОНЛИГИНИ ЮКСАЛТИРИШГА 

ХИЗМАТ ҚИЛАДИ 
 

Ўзбекистон Республикаси Президенти Шавкат Мирзиѐев жойларда 

ижтимоий-иқтисодий ислоҳотларнинг бориши, амалга оширилаѐтган 

бунѐдкорлик ишлари, йирик лойиҳалар билан танишиш мақсадида 13 

декабрь куни Қашқадарѐ вилоятига ташриф буюрди.  

Давлатимиз раҳбари Қашқадарѐга ташрифини Ғузор туманида барпо 

этилаѐтган Uzbekistan GTL заводи билан танишишдан бошлади.  

Ушбу ҳудуд яқин-яқингача қуруқ дашт бўлиб, бу ерда қурилиши 

мўлжаллаган завод лойиҳаси тўхтаб қолган эди.  

Шавкат Мирзиѐев бу лойиҳага оид барча масалаларни ҳал қилиб берди 

– Президентимизнинг 2016 йил 29 декабрдаги қарорига мувофиқ, «Шўртан 

газ-кимѐ мажмуасининг тозаланган метани негизида синтетик суюқ ѐқилғи 

ишлаб чиқаришни ташкил этиш» инвестиция лойиҳаси бўйича қўшимча 

чора-тадбирлар белгиланди.  

Давлатимиз раҳбари 2017 йил февраль ойида Қашқадарѐ вилоятига 

ташрифи чоғида мазкур заводнинг қурилиш майдонига келиб, уни 

молиялаштириш, хорижий технологиялар билан жиҳозлаш, қурувчилар ва 

кадрлар таъминоти каби барча масалаларни чуқур таҳлил қилган эди.  

Худди ўша жой. Фақат бу гал манзара умуман бошқача. 135 гектардан 

зиѐд майдонда қурилиш ишлари қизғин давом этмоқда. Темир-бетон 

пойдеворлар қўйилиб, эстакадалар кўтарилган. Улкан автокранлар 

ўрнатилиб, мураккаб ускуналарни йиғиш бошлаб юборилган. Заводнинг 

юраги бўлмиш "Фишер-Тропш" реактори барпо этилмоқда.  

Завод дунѐдаги етакчи лицензиар компаниялар – “Sasol” (ЖАР), 

“Haldor Topsoe” (Дания) ва “Chevron” (АҚШ) технологиялари асосида бунѐд 

этилаѐтир. Қурилиш ишлари бош пудратчи – Корея Республикасининг 

“Hyundai Engineering Co. Ltd.” ва “Hyundai Engineering and Construction Co., 

Ltd”, Сингапурнинг “Enter Engineering Pte. Ltd.” компаниялари томонидан 

олиб борилмоқда. Қурувчи ва пайвандчиларнинг кўпчилиги маҳаллий 

ѐшлардир.  

Япония, Жанубий Корея, Сингапур, АҚШ, Германия, Италия, Хитой, 

Россия каби 21 давлатдаги 126 заводда мажмуа учун зарур 11 мингдан ортиқ 

технологик ускуна тайѐрланмоқда.  

Бундай иш ҳажми бежиз эмас. Табиий газдан синтетик суюқ ѐқилғи 

(GTL) олиш жуда мураккаб жараѐн бўлиб, юқори технологиялар ва чуқур 

илмий ечимларни талаб этади. Ҳозир дунѐда бундай заводлар атиги бешта. 

Шўртандагиси олтинчиси бўлади.  

Мазкур улкан лойиҳанинг умумий қиймати 3,6 миллиард АҚШ 

долларига тенг. Унинг амалга оширилиши натижасида йилига 3,6 миллиард 

куб метр газ чуқур қайта ишланиб, ЕВРО-5 стандартига жавоб берадиган 1,5 

миллион тонна синтетик суюқ ѐқилғи ишлаб чиқарилади. Унинг 311 минг 



тоннаси авиакеросин, 743 минг тоннаси дизель ѐнилғиси, 431 минг тоннаси 

нафта, 53 минг тоннаси суюлтирилган газ бўлади.  

Заводнинг асосий аҳамияти шундаки, табиий газ хомашѐ эмас, 

қўшимча қийматли маҳсулот сифатида сотилади. Масалан, 1000 куб метр 

табиий газни тахминан 155 долларга экспорт қилаѐтган бўлсак, янги заводда 

шунча газни қайта ишлаш орқали 300 долларлик маҳсулот ишлаб 

чиқарилади. Фойда икки баробар ортади. Бошқа GTL маҳсулотларидан 

олинадиган қўшимча даромад 576 миллион доллардан ошади.  

Яна бир муҳим жиҳат – йилига нефть импортига кетадиган 1 миллиард 

доллардан ортиқ валюта тежалади. Завод ишга тушгач, 1 минг 300 дан ортиқ 

киши иш билан таъминланади.  

Президентимиз мажмуа қурилишини кўздан кечирди. Пудратчи ва 

инвесторлар билан суҳбатлашди.  

Биз ҳар томонлама мулоҳаза қилиб, 1 миллиард долларлик импорт 

ўрнини тўлдирадиган тарихий лойиҳани амалга оширмоқдамиз. Бу 

иқтисодиѐтимиз барқарорлигини мустаҳкамлашга хизмат қилади. Шу 

пайтгача нефть-газ тармоғида бундай номенклатура йўқ эди. Бу ерда ѐқилғи 

ишлаб чиқариб, бензин таннархини туширсак, одамлар лойиҳа самарасини ўз 

кундалик ҳаѐтида сеза бошлайди, деди Шавкат Мирзиѐев.  

Давлатимиз раҳбари мутахассислар, техника ва ресурслардан максимал 

фойдаланиб, қурилиш-монтаж жараѐнларини оқилона мувофиқлаштириш, 

заводни ишга туширишни тезлаштириш, маҳсулот ишлаб чиқаришни имкон 

қадар эртароқ йўлга қўйиш зарурлигини таъкидлади. Уни фойдаланишга 

топшириш муддатини қисқартириш бўйича таклифлар ишлаб чиқиш 

юзасидан топшириқ берди.  

Ушбу завод Шўртан газ-кимѐ мажмуасига яқин жойлашгани 

умумлашган инфратузилма объектларидан фойдаланишда қулайлик яратади.  

Бу ерда яна бир лойиҳа – Шўртан газ-кимѐ мажмуасининг қувватини 

125 минг тоннадан 505 минг тоннагача ошириш режалаштирилмоқда. У GTL 

нафтани қайта ишлаб, янги турдаги полиэтилен ва полипропилен ишлаб 

чиқаришни кўзда тутади.  

Бундай ишлар нефть-газ соҳасида биринчи кластер яратиш имконини 

беради. Ушбу корхоналар келгусида кимѐ, автомобилсозлик, туризм, 

фармацевтика, тўқимачилик ва бошқа соҳаларни янада ривожлантиришга 

хизмат қилади.  

Президентимиз Яккабоғ туманида “Sag agro Yakkabog’” масъулияти 

чекланган жамияти томонидан барпо этилаѐтган ѐнғоқзор ва бодомзорларни 

бориб кўрди.  

Давлатимиз раҳбарининг 2017 йил 1 июндаги “Ёнғоқ ишлаб 

чиқарувчилар ва экспорт қилувчилар уюшмасини тузиш ва унинг 

фаолиятини ташкил этиш тўғрисида”ги қарори ҳамда жорий йил январь 

ойидаги Қашқадарѐга ташрифи давомида берган топшириқлари асосида 

туманда “Sag agro Yakkabog’” МЧЖ томонидан 25 миллиард сўм маблағ 

эвазига 1 минг 140 гектар майдонда ѐнғоқзор ва бодомзорлар ташкил 

этилмоқда. Айни пайтда 700 гектар майдонда ѐнғоқнинг «Chendler», «Cisco» 

ва бодомнинг «Аvijor», «Guara» навли кўчатлари ўтқазилди. Келаси йили яна 



440 гектар майдонда мазкур дарахт кўчатлари экилади. Ёнғоқзор 4 йилда, 

бодомзор 3 йилда ҳосилга киради.  

Мазкур боғ тўлиқ барпо этилгач, йилига 7 минг тоннага яқин маҳсулот 

олинади. 500 кишининг бандлиги таъминланади. Етиштирилган 

маҳсулотнинг 60 фоизини экспортга чиқариш кўзда тутилмоқда.  

Президентимиз боғда ѐнғоқ кўчати ўтқазди.  

Давлатимиз раҳбари маҳаллий табиий-иқлим шароитига мос ѐнғоқнинг 

серҳосил плантацияларини яратиш, ҳудудларда ѐнғоқ ишлаб чиқариш 

ҳажмини кўпайтириш, маҳсулотни сотиш бозорларини кенгайтириш, ишлаб 

чиқилган инновацион технологияларни ѐнғоқ етиштириш жараѐнига жорий 

қилиш, ѐнғоқ кўчатларини парвариш қилишга жалб этиладиган 

агрономларни ѐнғоқ плантацияларида агротехник тадбирларни тўғри 

ўтказиш бўйича ўқитиш учун махсус тайѐрлов курсларини ташкил этиш 

юзасидан мутасаддиларга топшириқлар берди.  

Қашқадарѐ қишлоқ хўжалиги бўйича катта салоҳиятга эга. Яккабоғда 

ҳам ҳосилдор ерлар, деҳқончиликни яхши биладиган одамлар кўп. Бундан 

тўғри фойдаланиб, боғдорчиликни ривожлантириш, аҳолини ҳам озиқ-овқат 

билан, ҳам иш билан таъминлаш мумкин, деди Шавкат Мирзиѐев.  

Шу боис кўчатхоналар ташкил этиш, аҳоли томорқалари учун мевали 

дарахтлар етказиб бериш зарурлиги таъкидланди.  

Шу ернинг ўзида Қашқадарѐ вилояти туманларидаги захира ер 

майдонларида ўрмон хўжаликлари томонидан 2019-2020 йилларда писта, 

аччиқ бодом, ѐнғоқ ва чаканда плантацияларини ташкил этиш ҳамда Қамаши 

давлат ўрмон хўжалигида куркачиликни ривожлантириш, мамлакатимиздаги 

ўрмон хўжаликлари ва фермер хўжаликларида писта плантациялари барпо 

қилиш, қоракўлчилик, узумчиликни ривожлантириш, «Nasaf agro impeks» 

МЧЖ томонидан Китоб туманида замонавий интенсив боғ ташкил этиш 

лойиҳалари тақдимоти ўтказилди.  

Давлатимиз раҳбарига вилоятда балиқчилик, паррандачилик, 

чорвачилик соҳасини ривожлантириш бўйича амалга ошириладиган ишлар 

ҳақида маълумот берилди.  

Президентимиз Муборак туманидаги масъулияти чекланган жамият 

шаклидаги “Азиз агро транс файз” замонавий иссиқхонаси фаолияти билан 

танишди.  

Тадбиркор Қобилжон Ғуломов 2016 йили “Муборак иссиқлик электр 

маркази” АЖ атрофидаги ташландиқ ҳудуддан 2 гектар ер олиб, иссиқхона 

барпо этган эди. Натижа кутилганидан ҳам зиѐд бўлди. 2017 йил 4 гектар, 

2018 йил яна 3 гектар ерда иссиқхона қурди.  

Табиийки, чўл ҳудудда, оқар сувдан узоқда мўл ҳосил етиштириш осон 

эмас. Тадбиркор бунинг ҳам уддасидан чиқди. Яъни ѐмғир мавсумида 800-

1000 тонналик сув тўпланадиган ҳовузлар қурди. Тўпланган сувдан экинлар 

томчилатиб суғорилади. Яна бир аҳамиятли томони “Муборак иссиқлик 

электр маркази” АЖда ишлаб чиқаришда пайдо бўладиган иссиқ сув илгари 

махсус жараѐнда совитиларди. Ушбу иссиқ сув қувурлар орқали иссиқхонага 

тортиб келинган. У иссиқхонадаги зарур ҳаво ҳароратини таъминлаб беради, 

совигач, яна иссиқлик корхонасига қайтарилади. Айни пайтда иссиқхонада 



100 дан ортиқ киши меҳнат қилмоқда. Келаси йили иссиқхона умумий 

майдони 10 гектарга етказилади. Иш ўринлари сони яна кўпаяди.  

Умуман, туман бўйича 60 тадбиркорга 300 гектар ер шу каби 

иссиқхона қуриш учун ажратилган. Келгусида иссиқхоналар қуришни янада 

кенгайтириш кўзда тутилган.  

Президентимиз замонавий иссиқхона фаолияти билан танишди, 

ишчилар билан мулоқот қилди.  

Мамлакат иқтисоди ривожи, аҳоли фаровонлигини таъминлашда 

муҳим ўрин тутадиган бундай иссиқхоналар тармоғини янада кенгайтириш 

лозимлиги қайд этилди.  

Шу ерда Қашқадарѐ вилоятида 2019-2020 йилларда иссиқхоналар 

ташкил этиш, Чироқчи туманида лалми майдонларда полиз экинлари 

етиштиришни кўпайтириш, вилоятда аҳоли томорқасидан фойдаланишни 

яхшилаш каби қатор лойиҳалар тақдимоти ўтказилди.  

Давлатимиз раҳбарининг 2016 йил 21 декабрдаги қарори билан 

тасдиқланган дастурга асосан Қашқадарѐ вилоятида енгил саноат тармоғида 

10 дан зиѐд йирик истиқболли лойиҳани амалга ошириш белгиланган. Ўтган 

даврда уларнинг айримлари доирасида ишлар якунланиб, янги корхоналар 

фаолияти йўлга қўйилди. Қарши шаҳридаги “Sulton teх group” корхонаси ана 

шулардан биридир.  

Мазкур корхона жойлашган ҳудуд бундан икки йил муқаддам собиқ 

пахта заводига қарашли қаровсиз ерлар эди. Давлатимиз раҳбарининг 

аввалги ташрифлари чоғида Қашқадарѐ вилоятида амалга ошириладиган 

енгил саноат лойиҳалари қаторида “Sulton teх group” корхонасини барпо 

этиш ҳақида ҳам маълумот берилган эди. Асосий мақсади пахта толасини 

чуқур қайта ишлаш орқали ташқи бозорда талаб юқори бўлган тайѐр 

тўқимачилик ва тикув-трикотаж маҳсулотлари ишлаб чиқариш бўлган мазкур 

корхона вилоятда енгил саноат тармоғини ривожлантиришда муҳим 

лойиҳалардан бири бўлади.  

Ўтган даврда лойиҳа учун Ташқи иқтисодий фаолият миллий 

банкининг 10,4 миллион доллар кредити ва корхона таъсисчисининг 6,6 

миллион доллар ўз маблағи йўналтирилиб, пахта толасидан ип-калава ишлаб 

чиқариш корхонасини қуриш бошлаб юборилди. Жорий йил бошида 

лойиҳанинг дастлабки босқичи – йилига 7 минг тонна ип-калава ишлаб 

чиқариш қувватига эга фабрика ишга туширилди.  

Президентимиз вилоятга ташрифи давомида ушбу корхонада бўлиб, 

унинг фаолияти билан яқиндан танишди.  

Пахта толали ип-калава ишлаб чиқаришга ихтисослашган мазкур 

корхонада Швейцария ва Япониядан келтирилган энг сўнгги русумдаги 

тозалаш, йигириш ва ўраш ускуналари ўрнатилган бўлиб, бу ерда 300 га яқин 

ишчи меҳнат қилмоқда.  

Жорий йилнинг ўтган даврида корхонада 5 минг 800 тонна ип-калава 

ишлаб чиқарилди. Шундан 12 миллион долларлик маҳсулот Польша, Туркия, 

Эрон, Миср каби 10 га яқин мамлакатга экспорт қилиниб, 50 миллиард 

сўмлик маҳсулот ички бозорга етказиб берилди.  



Корхонада толани тозалашдан тортиб, ўрашгача бўлган барча жараѐн 

автоматик тарзда бошқарилади. Лабораторияда тола ва ип сифати қаттиқ 

назоратга олинади.  

Давлатимиз раҳбари ушбу лаборатория фаолиятини ҳам кўздан 

кечирди, ишчилар билан суҳбатлашди. Президентимизнинг ташрифи 

доирасида лойиҳанинг иккинчи босқичи – йилига 3 минг тонна трикотаж 

мато ишлаб чиқариш қувватига эга тўқув фабрикаси фаолиятига старт 

берилди.  

Таъкидлаш жоизки, умумий қиймати 53 миллион доллардан зиѐд 

бўлган корхонанинг навбатдаги босқичларида мато тўқиш, уни бўяш, тайѐр 

кийим-кечак ишлаб чиқариш режалаштирилган. Жумладан, тикув 

маҳсулотлари ва тайѐр кийим-кечак ишлаб чиқариш фабрикаси 2019 йил 

январь ойида ишга туширилади. Ушбу лойиҳанинг қиймати 3 миллион 

доллар бўлиб, Европанинг илғор ишлаб чиқариш ускуналари асосида 

ишлайди. Фабрика ишга тушиши натижасида 700 га яқин янги иш ўрни 

яратилиб, йилига 9 миллион дона тайѐр маҳсулот ишлаб чиқарилади.  

Эътиборли жиҳати, бугунги кунда корхонада энг самарали иқтисодий 

тизим бўлган пахта тўқимачилик кластери ташкил қилиниб, бунинг учун 

Қарши тумани ҳудудидан 10 минг гектар ер майдони ажратилган. Пахта 

етиштиришдан бошлаб, уни қайта ишлаш ва тайѐр маҳсулот қилиб сотишгача 

бўлган жараѐн ушбу корхонанинг ўзида амалга оширилади. Бу маҳсулот 

таннархи арзонлашиши ва сифат даражасининг ошишига олиб келади, 

вилоятда жаҳон бозорида рақобатбардош тайѐр тикув-трикотаж 

маҳсулотлари ишлаб чиқариш ўзлаштирилади.  

Шавкат Мирзиѐев корхонанинг кейинги босқичларини тез ва сифатли 

амалга ошириш, тайѐр маҳсулот турларини ва экспорт географиясини янада 

кенгайтириш, пахта тўқимачилик кластерини такомиллаштириш бўйича аниқ 

кўрсатмалар берди.  

Шу ерда Сингапурнинг «Индорама» компанияси томонидан Қашқадарѐ 

ва Сирдарѐ вилоятларида пахта тўқимачилик кластерлари ташкил этиш, 

мамлакатимизнинг Польша, Эрон, Буюк Британиядаги элчихоналари 

томонидан Қашқадарѐ вилоятига хорижий инвестицияларни жалб этиш, 

қишлоқ хўжалиги, саноат, хизмат кўрсатиш соҳаларида йирик лойиҳаларни 

амалга оширишга қаратилган режалар тақдимоти ўтказилди.  

Президентимиз 2017 йил 24-25 февраль кунлари Қашқадарѐ вилоятига 

ташрифи чоғида Қарши шаҳрида қурилаѐтган Республика 

ихтисослаштирилган эндокринология ҳамда Республика 

ихтисослаштирилган кардиология илмий-амалий тиббиѐт марказларининг 

Қарши филиаллари лойиҳаси билан танишиб, бу филиалларнинг ташкил 

этилишидан мақсад аҳолига янада кўпроқ қулайлик яратиш эканини алоҳида 

таъкидлаган эди.  

Қисқа вақт оралиғида мазкур лойиҳалар асосида жадал қурилиш 

ишлари бажарилди, илгари фойдаланилмай турган ҳудуд туташ жойлашган 

марказ филиаллари атрофи ободонлаштирилди.  

Давлатимиз раҳбари бу ерда беморлар учун яратилган шароитлар, 

тиббий асбоб-ускуналар, малакали кадрлар таъминоти, замонавий даволаш 

усуллари билан танишди.  



Филиал нафақат қашқадарѐликлар, балки бошқа вилоятлар ва қўшни 

республикалар аҳолиси учун ҳам хизмат қилади.  

120 ўринли Республика ихтисослаштирилган кардиология илмий-

амалий тиббиѐт маркази Қарши филиалида реабилитация ва юрак ишемик 

касалликлари, сурункали юрак етишмовчилиги ва аритмология, артериал 

гипертензия, рентген-эндоваскуляр жарроҳлик, кардиожарроҳлик, қабул-

диагностика каби бўлимлар, кунлик 100 қатновга мўлжалланган поликлиника 

фаолияти йўлга қўйилади.  

Марказ юрак-қон томир касалликларига ташхис қўйиш ва даволаш 

учун зарур барча замонавий асбоб-ускуналар билан таъминланган.  

Президентимиз таъкидлаганидек, бу асбоб-ускуналардан самарали ва 

тўғри фойдаланиш ниҳоятда муҳимдир. Бунинг учун замонавий тиббиѐт 

илмини чуқур ўзлаштирган, тажрибали ва ўз касбининг фидойи 

мутахассислари зарур.  

Марказга юрак-қон томир касалликларини даволашда илғор тажрибага 

эга, Россия, Германия каби давлатларда таҳсил олган, малака оширган 

шифокорлар жалб қилинган. Улар ўз тажрибаси ва билимларини вилоятдаги 

ҳамкасбларига ҳам ўргатади.  

Бу ерда коронарография, вентрикулография, томирлар ангиографияси, 

коронар томирларни стентлаш, баллонли вальвулопластика, бўлмачалараро 

ва қоринчалараро тўсиқ нуқсонларини окклюдер ѐрдамида бартараф этиш, 

аортакоронар шунтлаш, юрак орттирилган нуқсонларидан клапанларни 

протезлаш, аорта ва унинг шохларида, юрак туғма нуқсонларида 

қилинадиган жарроҳлик амалиѐтлари бажарилади.  

Шу кунгача ҳудудда эндокринология хизматини кўрсатадиган бош 

муассаса – вилоят эндокринология диспансери бўлиб, у 1980 йилда ташкил 

этилган, ишлаш тизими ҳамон эскича эди.  

Республика ихтисослаштирилган эндокринология илмий-амалий 

тиббиѐт маркази Қарши филиали 150 ўринга мўлжалланган бўлиб, 

эндокринологик касалликка чалинган беморлар энди шу ерда даволанади. 

Диабетик нефропатия, умумий эндокринология ва болалар, қалқонсимон без 

касалликлари ва эндокрин жарроҳлик, диабетик тўпиқ жарроҳлиги, 

лаборатория-диагностика каби бўлимларни, 50 қатновга мўлжалланган 

поликлиникани ўз ичига олган марказда йилига 700-800 жарроҳлик амалиѐти 

ўтказилиши кўзда тутилмоқда.  

Филиални малакали мутахассислар билан таъминлашга ҳам алоҳида 

эътибор қаратилган. Икки нафар шифокор хорижда малака ошириб қайтди. 

Бу ерда амалга оширилган асосий янгиликлардан бири Диабет мактаби 

фаолияти йўлга қўйилганидир. Мактабда малакали ҳамширалар қандли 

диабетга чалинган беморларга ўз-ўзини назорат қилиш, касалликнинг келиб 

чиқиш омиллари, унинг олдини олиш йўллари, болаларга эса нон бирлигига 

асосан тўғри овқатланиш тартиби ўргатилади.  

Шавкат Мирзиѐев мазкур тиббиѐт муассасаларига малакали 

мутахассисларни жалб қилиш, аҳолига тиббий хизмат кўрсатиш қамрови ва 

сифатини янада ошириш юзасидан топшириқлар берди.  

Қарши шаҳридаги ушбу филиаллар бошқа вилоятларга намуна бўлиши 

керак. Бунинг учун, аввало, аҳолининг тиббий маданиятини ошириш зарур. 



Асосий мақсадимиздан бири – халқимизга сифатли тиббий хизмат кўрсатиш 

тизимини такомиллаштириш. Бунинг учун биз барча имкониятимизни 

сафарбар этамиз. Токи бу ислоҳотларимиз самарасини халқимиз бугун, 

кундалик ҳаѐтида сезсин, деди давлатимиз раҳбари.  

 

САХОВАТЛИ ҚАШҚАДАРЁ ЗАМИНИ УЛКАН ЎЗГАРИШЛАР 

АРАФАСИДА 
 

Ўзбекистон Республикаси Президенти Шавкат Мирзиѐев жойларда 

ижтимоий-иқтисодий ислоҳотларнинг бориши, амалга оширилаѐтган 

бунѐдкорлик ишлари, йирик лойиҳалар билан яқиндан танишиш, халқ билан 

мулоқот қилиш мақсадида 13-14 декабрь кунлари Қашқадарѐ вилоятида 

бўлди.  

Ташрифнинг иккинчи куни Президент Шавкат Мирзиѐев раҳбарлигида 

Қарши шаҳрида Қашқадарѐ вилояти иқтисодиѐтини ривожлантириш, аҳоли 

турмуш шароитини янада яхшилаш масалаларига бағишланган 

видеоселектор йиғилиши бўлиб ўтди. Унда вилоят фаоллари, депутатлар, 

шаҳарлар ва туманлар ҳокимлари, секторлар раҳбарлари, кенг жамоатчилик 

вакиллари қатнашди.  

Давлатимиз раҳбари 2018 йилда қабул қилинган “Обод қишлоқ” ва 

“Обод маҳалла” дастурлари доирасида вилоятнинг 28 та қишлоқ ва 4 та 

маҳалласи обод қилиниб, уларда яшаѐтган 300 минг аҳолининг турмуш 

шароити яхшиланганини таъкидлади.  

Жумладан, 17 мингта ҳовли-жой, 193 та кўп қаватли уй, 82 та 

ижтимоий соҳа объекти, юзлаб километр йўл ва кўчалар, сув ва электр 

тармоқларида қурилиш-таъмирлаш ишлари амалга оширилди. Бунга қарийб 

300 миллиард сўм сарфланди.  

Вилоятда ичимлик сув таъминотини яхшилаш борасида сезиларли 

ишлар қилингани, бироқ бу кифоя эмаслиги қайд этилди. Бу ишлар кўламини 

ошириш мақсадида Косон, Муборак, Қамаши ва Ғузор туманлари ичимлик 

суви таъминоти тизимларини реконструкция қилиш, Деҳқонобод туманидаги 

38 аҳоли пунктида яшаѐтган 104 минг кишини марказлашган ичимлик суви 

билан таъминлаш лойиҳалари амалга оширилади. 

Аҳолининг арзон уйларга талабини қондириш учун жорий йилда 

қишлоқ жойларда 3 мингдан зиѐд ѐки ўтган йилга нисбатан икки баробар кўп 

арзон намунали уй-жой, шуниндек, Қарши шаҳрида жами 630 хонадонли      

14 та кўп қаватли уй қурилди. 2019 йилда 190 мингдан зиѐд аҳоли яшайдиган 

39 та қишлоқ ва 6 та маҳалла ободонлаштирилади. Қишлоқ жойларда 1 минг 

205 та арзон намунавий уй-жой, шаҳарларда 14 та кўп қаватли уй барпо 

этилади, аҳолининг ичимлик суви таъминоти яхшиланади, деди давлатимиз 

раҳбари.  

Мамлакатимизнинг Буюк Британия, Эрон ва Польшадаги элчихоналари 

Қашқадарѐ вилоятига бириктирилган. Президентимизнинг ташрифи 

доирасида Қарши шаҳрида ўтган тақдимотларда Буюк Британиядаги элчимиз 

Алишер Шайхов 276 миллион долларлик 5 та лойиҳа, Польшадаги бош 

дипломатимиз Баҳром Бобоев 163 миллион долларлик 8 та, Эрондаги 

элчимиз Баҳодир Абдуллаев 61 миллион долларлик 9 та лойиҳани амалга 

оширишга инвестиция киритиш бўйича таклифлар берди.  



Давлатимиз раҳбари бу лойиҳалар етарли эмаслигини, элчилар 

хорижий инвестиция жалб этишни камида 2 баробар кўпайтириши 

лозимлигини таъкидлади.  

Элчиларимиз булардан ташқари 2019 йилда ҳар бир туманга қўшимча 

камида 10 миллион доллардан хорижий инвестиция жалб қилишга кўмак 

бериши керак, деди Шавкат Мирзиѐев.  

Йиғилишда вилоятда ижтимоий соҳани ривожлантириш, таълим 

муассасалари фаолиятини яхшилаш, 2019 йилда мактабгача таълим 

муассасалари ва умумтаълим мактабларини қуриш, реконструкция қилиш ва 

таъмирлаш режалари ҳақида ҳам сўз юритилди.  

Ишсизликни камайтириш масаласига эътибор қаратилди. Саноат, 

қишлоқ хўжалиги ва хизмат кўрсатиш соҳаларида умумий қиймати 15 

триллион сўм бўлган 1 минг 200 дан зиѐд лойиҳа бўйича таклифлар ишлаб 

чиқилгани, улар амалга ошиши билан 29 мингта доимий иш ўрни яратилиши 

қайд этилди.  

Ҳудудда туризмни ривожлантириш учун барча имкониятлар ишга 

солинади. Бу борада Шаҳрисабзда йил давомида маданий-кўнгилочар 

тадбирлар ва анжуманлар ўтказиб бориш орқали туристларни кенг жалб 

қилиш учун кўҳна Кешни Фестиваллар шаҳрига айлантириш таклифи 

берилди.  

Ижтимоий ҳаѐтни яхшилаш учун, аввало, иқтисодиѐтни 

ривожлантириш керак. Бунинг учун иқтисодиѐт тармоқларини модернизация 

қилиш талаб этилади. Фақат хомашѐ етиштириш эмас, балки уни тайѐр 

маҳсулот шаклида сотиш тизимини йўлга қўйиш зарур, деди давлатимиз 

раҳбари.  

Йиғилишда пахта кластерлари фаолиятини самарали ташкил қилиш, 

мева-сабзавот ва полиз маҳсулотлари етиштириш бўйича мавжуд 

имкониятлардан тўлиқ фойдаланиш, ҳар бир туман иқлим шароитидан келиб 

чиққан ҳолда боғдорчилик, чорвачилик ва паррандачиликни ривожлантириш 

юзасидан топшириқлар берилди. Жойлардаги ижро органлари бу борада 

сусткашликка, бефарқликка йўл қўяѐтгани танқид қилинди.  

Қашқадарѐ бағрикенг, танти ва ғурурли эл. Бу ерда амалга 

оширилаѐтган ислоҳотлар самараси ҳам шунга муносиб бўлиши керак. Биз, 

албатта, Қашқадарѐ аҳолиси учун муносиб турмуш шароити яратамиз, 

хусусан, хотин-қизлар, ѐшлар муаммоларини ҳал этишга эътиборни 

кучайтирамиз, ижтимоий таъминотга муҳтож қатламни қўллаб-қувватлаймиз, 

бунинг учун раҳбар ходимларимиздаги мудроқлик кайфиятини, коррупцияни 

йўқотамиз, деди Шавкат Мирзиѐев.  

Президентимиз видеоалоқа орқали туманлардаги аҳоли вакиллари 

билан мулоқот қилиб, уларнинг таклиф ва истакларини бажариш бўйича 

мутасаддиларга топшириқлар берди.  

Шу куни Шавкат Мирзиѐев Қарши шаҳрида Ўзбекистон 

Республикасининг Биринчи Президенти Ислом Каримов ҳайкали пойига гул 

қўйиб, унинг хотирасига ҳурмат бажо келтирди.  

Ислом Каримов Қашқадарѐга раҳбарлик йилларида вилоят 

иқтисодиѐтини кўтариш, ижтимоий муаммоларни ҳал этиш йўлида кўп 

ишлар қилгани ѐдга олинди.  



Давлатимиз раҳбари Қарши шаҳрида бунѐд этилаѐтган 

"Ватанпарварлар" боғини бориб кўрди.  

Шавкат Мирзиѐев жорий йил январь ойида Қашқадарѐ вилоятига 

ташрифи чоғида Қарши шаҳридаги Ислом Каримов кўчасида жойлашган 

Болалар боғи номини “Ватанпарварлар” деб ўзгартириш, бу ерда ана шу 

шарафли номга уйғун руҳда реконструкция ишларини амалга ошириш 

юзасидан топшириқ берган эди.  

Боғни барпо этишдан мақсад ѐшларда тарихимиз ва маданиятимиздан 

ғурурланиш туйғусини кучайтириш, Ватан равнақи йўлида фидокорона 

курашган миллий қаҳрамонларимиз номини абадийлаштириш, армиямиз 

қудрати ва салоҳиятига ишончни кучайтиришдан иборат.  

Қарийб 7 гектар ҳудуддаги “Ватанпарварлар” боғи ана шу мақсадларга 

ҳамоҳанг тарзда янги қиѐфа касб этмоқда. Бу ерда 2018-2019 йилларда 29,3 

миллиард сўмлик реконструкция ишлари амалга оширилади. Сунъий кўл, 

кириш дарвозаси, амфитеатр, блендаж, ўқ отиш жойи ва лукодром қурилиши 

якунланди. Музей қурилиши тугалланиш арафасида, парашютдан сакраш 

минораси қурилиши, кўкаламзорлаштириш ишлари давом этмоқда.  

Боғ ҳудудига Мудофаа вазирлиги томонидан тақдим этилган, турли 

йилларда хизмат қилган 24 та ҳарбий техника макети ўрнатилган. Махсус 

тайѐрланган блендажни кўрган киши кўз ўнгига Иккинчи жаҳон урушида 

мардонавор жанг қилган ватандошларимиз келади.  

Боғда ўрнатилган Ўзбекистон харитасининг улкан макетида ҳар бир 

вилоятнинг буюк сиймолари, қадимий обидалари, сервиқор тоғлари, 

дарѐлари, бепоѐн кенгликлари акс эттирилган.  

Мухтасар айтганда, бу ерга ташриф буюрувчилар Ўзбекистонимиз 

ҳудудлари ҳақида тўлиқ маълумотга эга бўлади.  

Боғ яқинида қурилган 4 та замонавий кўп қаватли турар жой, халқаро 

талабларга жавоб берадиган замонавий ѐпиқ сузиш ҳавзаси ҳудуд 

манзарасини янада гўзаллаштиради.  

Президентимиз боғда яратилган шароитларни кўздан кечирди, таълим 

муассасаларидаги «Жасорат» гуруҳлари аъзолари билан суҳбатлашди.  

Бундай масканлар ѐшларга халқимиз тарихи, маънавияти ва маданияти 

ҳақида яққол таассурот беради. Энди бундан самарали фойдаланиш, ушбу 

масканга ѐшларни кўпроқ олиб келиб, очиқ дарслар ўтказиш керак, деди 

Шавкат Мирзиѐев.  

Ўзбекистоннинг Иккинчи жаҳон урушидаги ғалабага қўшган 

ҳиссасининг аҳамиятини ѐшларга етказиш, тинчлик-осойишталигимиз учун 

катта хизматлар қилган ватандошларимиз ҳақида сўзлаб бериш зарурлиги 

таъкидланди.  

Давлатимиз раҳбари «Ватанпарварлар» боғи ѐнида қад ростлаган янги 

сув спорти мажмуаси билан танишди. Ушбу замонавий иншоотда 25х11 

метрлик тўрт йўлакдан иборат иккита сузиш ҳавзаси мавжуд. Ташқи 

кўриниши парвоз қилаѐтган қушни эслатадиган иншоот ҳавзасидаги сув 

махсус фильтрлар ѐрдамида тўлиқ янгилаб турилади. Ювиниш, овқатланиш, 

тиббиѐт ва фитнес хоналарида барча қулайликлар яратилган. Бу ердаги 

замонавий шароитлар ота-оналарнинг, ѐшларнинг сув спортига қизиқишини 

оширади.  



Шавкат Мирзиѐев бу ерда шуғулланаѐтган ѐш спортчилар билан 

суҳбатлашиб, уларга келгуси мусобақаларда омадлар тилади.  
 

ГАЙ РАЙДЕР: ХАЛҚАРО МЕҲНАТ ТАШКИЛОТИ ЎЗБЕКИСТОНДА 

АМАЛГА ОШИРИЛАЁТГАН ИСЛОҲОТЛАРНИ ҚЎЛЛАБ-

ҚУВВАТЛАЙДИ 
 

Халқаро меҳнат ташкилоти (ХМТ) бош директори Гай Райдер 

Ўзбекистон билан ҳамкорликнинг бугунги ҳолати ва истиқболлари 

ҳақида ЎзА мухбирига қуйидагиларни сўзлаб берди:  

– Ташрифим доирасида Президент Шавкат Мирзиѐев билан учрашиш 

шарафига муяссар бўлдим. Музокара дўстона ва конструктив руҳда кечди. 

Унда ҳамкорлигимиз давомида эришилган ютуқлар ва истиқболли режалар 

юзасидан фикр алмашдик.  

Мамлакатингиз билан мажбурий меҳнатга чек қўйиш бўйича фаол 

ҳамкорлик қилиб келмоқдамиз. Ўзаро англашув ва ишонч асосида олиб 

борилган саъй-ҳаракатлар натижасида ушбу масалалар бўйича ютуқларга 

эришяпмиз. Қайд этишни истардимки, бугун ХМТ юртингизда меҳнат 

муносабатларида амалга оширилаѐтган кенг кўламли ислоҳотларни қўллаб-

қувватлайди.  

Ҳозирги кунга келиб Ўзбекистоннинг кўплаб соҳаларда эришаѐтган 

ютуқлари халқаро ташкилотлар, хусусан, БМТ ва кенг халқаро жамоатчилик 

томонидан эътироф этилмоқда.  

Сафар доирасида “Барқарор тараққиѐт мақсадлари доирасида муносиб 

бандликни таъминлаш: халқаро амалиѐт ва Ўзбекистон тажрибаси” 

мавзусида ташкил этилган халқаро конференцияда иштирок этдим. ХМТ 

ташкил этилганининг 100 йиллиги арафасида ўтказилган ушбу нуфузли 

анжуман келгусидаги фаолиятимиз йўналишларини ва мақсадларини 

белгилаб олишда муҳим аҳамият касб этади.  

 


